
276
PROCOPII



que iuncto utrinque mari, urbem ibi condiderant, Potidaeam olim, 
Casandriam hodie dictam. Quidquid fuerat eo loci extructum, id longa dies ita
corruperat, ut quidam Hunni, dum oram illam infestam haberent, quasi
aliud agendo, et septum et urbem impune expugnaverint; quamvis nunquam
post homines natos munitionibus oppugnandis operam dedissent. Hinc 
Iustinianus Aug. occasionem arripuit virtutis animique magnitudinis ostendendae: 
quippe solitus providentiam suam calamitatibus opponere, casus acerbissimos
subsequenti munificentia in melius vertit. Pallenes sane urbem, qua regio
tota protegitur, claustrumque aditus ita muniit, ut vim omnem inimicam
aperte superent. Haec fecit ille in Macedonia. 

Haud procul Thessalonica flumen Rhechius labitur: qui postquam
agrum fertilem ac minime lapidosum pererravit, in vicinum mare sese 
exonerat. Lenis est fluvii cursus; aqua tranquilla aptaque potui; arva in planitie
plurima; -terrae tractus dulci uligine et pascuis laetus. Quae quidem 
beatam regionem efficiunt: sed eadem barbaris patebat; cum nec castellum, 
nec munitionem aliam quampiam haberet per milliaria xl. Quamobrem im-

